ԱՄՓՈՓԱԹԵՐԹ
 «ԹԱՓՈՆՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ 

	    Բնապահպանության և ընդերք տեսչական մարմին
	23.09.2021թ.

	
	N01/007/8/4356

	«Թափոնների մասին» Հայաստանի Հանրապետության օրենքում լրացումներ կատարելու մասին» օրենքի լրամշակված նախագծի (այսուհետ՝ Նախագիծ) վերաբերյալ առաջարկում է.
Նախագծի Հոդված 1-ի երկրորդ պարբերությունը շարադրել հետևյալ խմբագրությամբ.
«աղբավայրի հսկողություն՝ աղբավայրի շահագործման արդյունքում աղբավայրում և նրա հարակից տարածքներում մարդու առողջության և շրջակա միջավայրի վրա վնասակար ներգործությունը ուսումնասիրությունների, ակնադիտարկումների, զննումների միջոցով ժամանակին հայտնաբերելուն և հետևանքները վերացնելուն ուղղված գործողություններ:



Նախագծի Հոդված 3-ում՝  17.1 հոդվածի 1-ին մասում օպերատորի բառը փոխարինել  օպերատորների բառով։

	


Չի ընդունվել
Աղբահանության և սանիտարական մաքրման ոլորտի լիազոր մարմնի՝ տարածքային կառավարման և  ենթակառուցվածքների նախարարության առաջարկությամբ «աղբավայրի հսկողությունը սահմանող դրույթը Նախագծից հանվել է համապատասխան կարգավորումները «Աղբահանության և սանիտարական մաքրման մասին օրենքում կատարվող փոփոխությունների շրջանակներում ապահովելու նպատակով:

Մասամբ է ընդունվել
օպերատոր եզրույթը տարածքային կառավարման և  ենթակառուցվածքների նախարարության առաջարկությամբ Նախագծից հանվել է, սակայն հանգամանքը, որ միևնույն աղբավայրը շահագործող կազմակերպությունները մեկից ավելի կարող են լինել, հաշվի է առնվել Նախագծի 3-րդ հոդվածում:

	Արտակարգ իրավիճակների նախարարություն
	25.09.2021թ.

	
	N 01/ 01.4/5105

	Արտակարգ իրավիճակների նախարարությունը «Թափոնների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի լրամշակված նախագծի վերաբերյալ առաջարկություններ և դիտողություններ չունի:
	                    


	Քաղաքաշինության, տեխնիկական և հրդեհային անվտանգության տեսչական մարմին
	25.09.2021թ.

	
	N ՔՏՄ/ 06.1.1/12118

	առաջարկում եմ ««Թափոնների մասին» օրենքում լրացումներ կատարելու մասին» օրենքի լրամշակված նախագծի 3-րդ հոդվածով նախատեսված լրացումը՝ «աղբավայրերի մոնիթորինգի» մասով, կատարել «Թափոնների մասին» օրենքի (այսուհետ՝ Օրենք) 17-րդ հոդվածում, քանի որ վերոնշյալ հոդվածով արդեն նախատեսված է թափոնների հեռացման վայրերի մոնիթորինգը, 
իսկ «աղբավայրերի հսկողության» մասով լրացումներ կատարել համապատասխանաբար Օրենքի 10-րդ և 11-րդ հոդվածներում, քանի որ այդ հոդվածներով սահմանված են տարածքային կառավարման և տեղական ինքնակառավարման մարմինների իրավասությունները թափոնների գործածության ոլորտում։

	Ընդունվել է







Չի ընդունվել
Աղբահանության և սանիտարական մաքրման ոլորտի լիազոր մարմնի՝ տարածքային կառավարման և  ենթակառուցվածքների նախարարության առաջարկությամբ «աղբավայրի հսկողությունը սահմանող դրույթը Նախագծից հանվել է համապատասխան կարգավորումները «Աղբահանության և սանիտարական մաքրման մասին օրենքում կատարվող փոփոխությունների շրջանակներում ապահովելու նպատակով:

	Առողջապահության նախարարություն
	25.09.2021թ.

	
	N ԱԱ/04/20400

	«Թափոնների մասին» Հայաստանի Հանրապետության օրենքում լրացումներ կատարելու մասին» օրենքի լրամշակված նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:
	                         


	Քաղաքաշինության կոմիտե
	27.09.2021թ.

	
	N 01/11.4/8761

	«Թափոնների մասին» Հայաստանի Հանրապետության օրենքում լրացումներ կատարելու մասին»ՀՀ օրենքի լրամշակված նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	

	Էկոնոմիկայի նախարարություն
	29.09.2021թ.

	
	N 01/14196

	Էկոնոմիկայի նախարարությունը քննության առնելով «Թափոնների մասին» Հայաստանի Հանրապետության օրենքում լրացումներ կատարելու մասին» օրենքի լրամշակված նախագիծը, հայտնում է, որ դրա վերաբերյալ դիտողություններ և առաջարկություններ չունի:
	

	Տարածքային կառավարման և ենթակառուցվածքների նախարարություն
	29.09.2021թ.

	
	N ԳՍ/16/25314

	Քննարկելով «Թափոնների մասին» Հայաստանի Հանրապետության օրենքում լրացումներ կատարելու մասին» օրենքի նախագիծը՝ առաջարկում ենք.
Նախագծի 1-ին հոդվածի «աղբավայրի հսկողություն» հասկացողությունից հանել «ուսումնասիրություններ» բառը, քանի որ ըստ նախագծի 3-րդ հոդվածի` այն պետք է իրականացվի տարածքային կառավարման և տեղական ինքնակառավարման մարմինների կողմից, իսկ ուսումնասիրությունները ենթադրում են մասնագիտական բազմաոլորտ ուսումնասիրություններ։
Դրա հետ մեկտեղ առաջարկում ենք նախագծի 3-րդ հոդվածից հանել աղբահանություն իրականացնող օպերատորի վերաբերյալ դրույթը, քանի որ բազմաթիվ բնակավայրերում գործում են օպերատորներ, այդ թվում մասնավոր, որոնք իրականացնում են միայն ու միայն աղբի հավաքումն ու տեղափոխումը։ 
Հարկ է նշել, որ ընդհանուր առմամբ առաջարկում ենք քննարկել  նախագծի 3-րդ հոդվածով առաջարկվող «Հոդված 17.1 Աղբավայրերի հսկողությունը և մոնիթորինգ» հոդվածի խմբագրման հարցը, քանի որ «Թափոնների մասին» օրենքի 17-րդ հոդվածով արդեն իսկ սահմանված է «Թափոնների հեռացման մոնիթորինգը»։ 
Այդ կապակցությամբ գտնում ենք, որ անհրաժեշտ է 17-րդ հոդվածը լրացնել աղբավայրերի մշտադիտարկման կարգի ու ընթացակարգի վերաբերյալ դրույթով։ 
Ինչ վերաբերում է աղբավայրերի հսկողությանը, առաջարկում ենք քննարկել այն «Աղբահանության և սանիտարական մաքրման մասին» օրենքի 12-րդ հոդվածով սահմանված «Աղբի տեղադրմանը ներկայացվող պահանջները» հոդվածում լրացնելու մասով։ 
Միաժամանակ տեղեկացնում ենք, որ ներկայումս մշակվում է «Աղբահանության և սանիտարական մաքրման մասին» օրենքում փոփոխություններ և լրացումներ կատարելու մասին» օրենքի նախագիծը։
	Ընդունվել է

	Առողջապահական և աշխատանքի տեսչական մարմին
	11.10.2021թ.

	
	N 01/13715

	ՀՀ առողջապահական և աշխատանքի տեսչական մարմնի կողմից «Թափոնների մասին» Հայաստանի Հանրապետության օրենքում լրացումներ կատարելու մասին» օրենքի լրամշակված նախագծի վերաբերյալ առաջարկություններ և առարկություններ չկան։  
	

	Երևանի քաղաքապետարան
	22.10.2021թ.

	
	N 01/7-119380հ

	«Թափոնների մասին» Հայաստանի Հանրապետության օրենքում լրացումներ կատարելու մասին» օրենքի լրամշակված նախագծի (այսուհետ՝ նախագիծ) վերաբերյալ հայտնում եմ հետևյալը.
«Աղբահանության և սանիտարական մաքրման մասին» օրենքի 21-րդ հոդվածի 3-րդ մասի համաձայն՝ օպերատորը օրենքով սահմանված կարգով պատասխանատվություն է կրում իր պարտավորությունների չկատարման կամ ոչ պատշաճ կատարման համար՝ համայնքի բյուջե վճարելով տուգանք՝ չկատարված կամ ոչ պատշաճ կատարված աղբահանության յուրաքանչյուր դեպքի համար՝ հիսուն հազար դրամի չափով, եթե օպերատորի և համայնքի միջև կնքված պայմանագրով ավելի մեծ տուգանք սահմանված չէ:
Տուգանքի վճարումն օպերատորին չի ազատում չկատարված կամ ոչ պատշաճ կատարված պարտավորություների կատարումից: Օպերատորի պարտավորությունների կատարման նկատմամբ վերահսկողությունն իրականացնում է համայնքի ղեկավարը կամ նրա լիազորված անձը (մարմինը):
Ելնելով վերոգրյալից, առաջարկում եմ նախագծի 3-րդ հոդվածով «Աղբահանության և սանիտարական մաքրման մասին» օրենքում լրացվող 17.1-ին հոդվածի 1-ին մասը շարադրել հետևյալ խմբագրությամբ՝
«1. Աղբավայրերի շահագործման հետևանքով շրջակա միջավայրի վրա ազդեցության բացահայտման և կանխարգելման նպատակով տարածքային կառավարման և տեղական ինքնակառավարման մարմինների կողմից աղբավայրերի և դրա հարակից տարածքներում կառավարության սահմանած կարգով իրականացվում է հսկողություն»:

Չի ընդունվել
Աղբահանության և սանիտարական մաքրման ոլորտի լիազոր մարմնի՝ տարածքային կառավարման և  ենթակառուցվածքների նախարարության առաջարկությամբ «աղբավայրի հսկողությունը սահմանող դրույթը Նախագծից հանվել է համապատասխան կարգավորումները «Աղբահանության և սանիտարական մաքրման մասին օրենքում կատարվող փոփոխությունների շրջանակներում ապահովելու նպատակով, իսկ «Թափոնների մասին օրենքի 10-րդ և 11-րդ հոդվածներով արդեն իսկ սահմանված են տարածքային կառավարման և տեղական ինքնակառավարման մարմինների կողմից իրենց վարչական տարածքներում աղբահանության նկատմամբ հսկողություն իրականացնելու իրավասությունները:  

Չի ընդունվել
Նախագիծը «Աղբահանության և սանիտարական մաքրման մասին» օրենքի կարգավորումներին չի առնչվում, ինչ վերաբերում է աղբավայրի տարածքում մոնիթորինգ իրականացնելու պարտավորություններին, դրանք «Թափոնների մասին» 17-րդ հոդվածով արդեն սահմանված են.  «թափոններ առաջացնողներն ու տնօրինողները, ինչպես նաև շրջակա միջավայրի ոլորտի պետական կառավարման լիազորված մարմինը իրականացնում են պարբերական մոնիթորինգ»: Նախագծով առաջարկվում է «Թափոնների մասին» 17-րդ հոդվածի առաջին պարբերությունում «թափոններ առաջացնողներն» բառերը փոխարինել «թափոնների հեռացման վայրերը շահագործողներն» բառերով, քանի որ թափոն առաջացնողներ են հանդիսանում նաև համայնքի բնակչությունը, տնտեսվարողները, որոնք իրենց թափոնները ուղղակի կամ այլ կազմակերպությունների միջոցով  փոխանցում են թափոնների հեռացման վայրերը (այդ թվում՝ աղբավայրերը) շահագործողներին:

	1. ««Թափոնների մասին» օրենքում լրացումներ և փոփոխություն կատարելու մասին» օրենքի նախագծի (այսուհետ՝ Նախագիծ) 1-ին հոդվածում «հոդվածը» բառն անհրաժեշտ է փոխարինել «հոդվածի 1-ին մասը» բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի 3-րդ մասի պահանջը, որի համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
Նույն դիտողությունը վերաբերում է նաև Նախագծի 2-րդ հոդվածին:
Միաժամանակ, Նախագծի 1-ին հոդվածում անհրաժեշտ է նշել, թե որ պարբերությունից հետո է լրացվելու նոր պարբերությունը:
	Ընդունվել է

	2. Նախագծի 2-րդ հոդվածով լրացվող կետի համաձայն՝ Կառավարությունը սահմանում է աղբավայրերի մոնիթորինգի իրականացման կարգը:
Այս առումով հարկ ենք համարում նշել, որ Նախագծի 1-ին հոդվածով կատարվող  լրացման մեջ խոսք է գնում թափոնների հեռացման վայրերի մոնիթորինգի, որն իրենից ներկայացնում է թափոնների հեռացման վայրերում (այդ թվում՝ աղբավայրերում) և դրանց հարակից տարածքներում հողի, մթնոլորտային օդի, մակերևութային և ստորերկրյա ջրերի որակական ցուցանիշների  վերաբերյալ տվյալների պարբերական հավաքագրում և մշակում՝ գործիքային չափումների, նմուշառումների և լաբորատոր փորձարկումների միջոցով, այլ ոչ միայն աղբավայրերի մոնիթորինգի մասին: Հետևապես, Նախագծի 2-րդ հոդվածով լրացվող կետն անհրաժեշտ է խմբագրել և համապատասխանեցնել Նախագծի 1-ին հոդվածով նախատեսվող լրացմանը՝ Օրենքում տարընկալումներից և օրենսդրական բացից խուսափելու համար, քանի որ նման կարգավորման պարագայում հարց է առաջանում, թե թափոնների հեռացման այլ վայրերի մոնիթորինգը ինչ կարգով է իրականացվելու:
	Չի ընդունվել.
շրջակա միջավայրում, այդ թվում՝ թափոնների հեռացման վայրերի տարածքներում   հողի, մթնոլորտային օդի, մակերևութային  և ստորերկրյա ջրերի մոնիթորինգի իրականացումը կարգավորվում է ՀՀ հողային և ջրային օրենսգրքերով և «Մթնոլորտային օդի պահպանության մասին» օրենքով սահմանված մոնիթորինգի իրականացման կարգերով, իսկ աղբավայրերի մոնիթորինգի իրականացման կարգի մշակման անհրաժեշտությունը բխում է Հայաստանի Հանրապետության և Եվրոպական միության և Ատոմային էներգիայի եվրոպական համայնքի ու դրանց անդամ պետությունների միջև կնքված համապարփակ և ընդլայնված գործընկերության համաձայնագրով ստանձնած պարտավորություններից, թափոնների հեռացման այլ վայրերի մոնիթորինգի իրականացման կարգերը կմշակվեն առանձին իրավական ակտերով՝ հաշվի առնելով տվյալ թափոնատեսակների, ինչպես նաև դրանց հեռացման(վնասազերծում,ոչնչացում,տեղադրում) եղանակների առանձնահատկությունները։ 

	3. Նախագծի 3-րդ հոդվածի 1-ին մասով նախատեսվում է Օրենքի 17-րդ հոդվածի 1-ին մասում «թափոններ առաջացնողներն» բառերը փոխարինել «թափոնների հեռացման վայրերը շահագործողներն» բառերով:
Այս առումով հարկ է նշել, որ Օրենքում առկա չէ «թափոնների հեռացման վայրերը շահագործողներ» հասկացությունը, և կատարվող լրացումների համատեքստում անհրաժեշտ է բացահայտել նաև այդ հասկացության իրավական բովանդակությունը՝ ապահովելու համար իրավական որոշակիության սկզբունքը: Այս դիտողությունը բխում է «Նորմատիվ իրավական ակտերի մասին» ՀՀ օրենքի 15-րդ հոդվածի 1-ին մասի պահանջից, որի համաձայն՝ նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ:
Միաժամանակ, Նախագծի 3-րդ հոդվածի 1-ին մասում «պարբերությունում» բառն անհրաժեշտ է փոխարինել «մասում» բառով՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի 3-րդ մասի պահանջը:
Նույն դիտողությունը վերաբերում է նաև Նախագծի 3-րդ հոդվածի 2-րդ մասին:
	Ընդունվել է

	4. Նախագծի 3-րդ հոդվածի 2-րդ մասով նախատեսված կարգավորման ամրագրման անհրաժեշտությունը բացակայում է, քանի որ այն, ըստ էության, կրկնում է Նախագծի 2-րդ հոդվածի կարգավորումը: Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումից, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
Այս համատեքստում անհրաժեշտ է խմբագրել նաև Նախագծի 4-րդ հոդվածի 2-րդ մասը՝ շարադրելով հետևյալ կերպ՝
« 2. Սույն օրենքի 2-րդ հոդվածով սահմանված կարգն ընդունվում է սույն օրենքն ուժի մեջ մտնելուց հետո՝ վեց ամսվա ընթացքում:»:
	Ընդունվել է

	5. Նախագծի 4-րդ հոդվածի վերնագրում «Անցումային» բառն անհրաժեշտ է փոխարինել «Եզրափակիչ և անցումային» բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 13-րդ հոդվածի 3-րդ մասի 1-ին կետի պահանջը, որի համաձայն՝ նորմատիվ իրավական ակտը ունենում է եզրափակիչ մաս, եթե սահմանվում են նորմատիվ իրավական ակտն ուժի մեջ մտնելու ժամկետները:
	Ընդունվել է



